
29. S. François de Sales, Év., Conf. et Doct.
À LA MESSE

Deus, qui ad animárum 
salútem beátum Francícum 

Confessórem tuum atque Pontífi-
cem ómnibus ómnia factum esse 
voluísti  : concéde propítius  ; ut, 

caritátis tuæ dulcédine perfúsi, eius 
dirigéntibus mónitis ac suffragán-
tibus méritis, ætérna gáudia conse-
quámur. Per Dóminum.

Collecte



Fratres : Factus sum miníster, 
secúndum donum grátiæ Dei, 

quæ data est mihi secúndum opera-
tiónem virtútis ejus. Mihi ómnium 
sanctórum mínimo data est grátia 
hæc, in géntibus evangelizáre inves-
tigábiles divítias Christi  ; et illu-
mináre omnes, quæ sit dispensátio 
sacraménti abscónditi a sæculis in 
Deo, qui ómnia creávit  : ut inno-
téscat principátibus et potestátibus 
in cæléstibus per Ecclésiam mul-
tifórmis sapiéntia Dei; secúndum 
præfinitiónem sæculórum, quam 
fecit in Christo Jesu Dómino nos-
tro, in quo habémus fidúciam, et 
accéssum in confidéntia per fidem 
ejus. Propter quod peto, ne defi-
ciátis in tribulatiónibus meis pro 
vobis, quæ est glória vestra. Hu-
jus rei grátia flecto génua mea ad 

Patrem Dómini nostri Jesu Christi, 
ex quo omnis patérnitas in cælis et 
in terra nominátur  ; ut det vobis, 
secúndum divítias glóriæ suæ, vir-
túte corroborári per Spíritum ejus 
in interiórem hóminem, Christum 
habitáre per fidem in córdibus 
vestris  : in caritáte radicáti et fun-
dáti  ; ut possítis comprehéndere 
cum ómnibus sanctis, quæ sit lati-
túdo, et longitúdo, et sublímitas, et 
profúndum : scire étiam superemi-
néntem sciéntiæ caritátem Christi, 
ut impleámini in omnem pleni-
túdinem Dei. Ei autem, qui potens 
est ómnia fácere superabundánter 
quam pétimus, aut intellígimus, 
secúndum virtútem quæ operátur 
in nobis ; ipsi glória in Ecclésia, et 
in Christo Jesu in omnes genera-
tiónes sæculi sæculórum. Amen.

Léctio Epístolæ beáti Pauli Apóstoli ad Ephésios. 
Ephes. III, 7-21





Après la Septuagésime, on omet l’Allelúia et son ℣., et l’on dit



In illo témpore  : Dixit Jesus dis-
cípulis suis: Vos estis sal terræ. 

Quod si sal evanúerit, in quo salié-
tur ? Ad níhilum valet ultra, nisi ut 
mittátur foras, et conculcétur ab 
homínibus. Vos estis lux mundi. 
Non potest cívitas abscóndi supra 
montem pósita. Neque accéndunt 
lucérnam, et ponunt eam sub 
módio, sed super candelábrum, ut 
lúceat ómnibus qui in domo sunt. 
Sic lúceat lux vestra coram homíni-
bus, ut vídeant ópera vestra bona, 
et gloríficent Patrem vestrum, qui 

in cælis est. Nolíte putáre, quóniam 
veni sólvere legem aut prophétas  : 
non veni sólvere, sed adimplére. 
Amen quippe dico vobis, donec 
tránseat cælum et terra, jota unum, 
aut unus apex non præteríbit a lege, 
donec ómnia fiant. Qui ergo sólverit 
unum de mandátis istis mínimis, et 
docúerit sic hómines, mínimus vo-
cábitur in regno cælórum : qui au-
tem fécerit et docúerit, hic magnus 
vocábitur in regno cælórum. 
	 Credo.

Sequéntia Sancti Evangélii secúndum Matthǽum  
V, 13-19



Per hanc salutárem hóstiam, 
quam offérimus tibi, Dómine, 

divíno illo Sancti Spíritus igne cor 
nostrum accénde, quo mitíssimum 

beáti Francísci ánimum mirabíliter 
inflammásti. Per Dóminum... in 
unitáte ejusdem Spíritus Sancti.

Vere dignum, et justum est, 
æquum, et salutáre, nos tibi 

semper et ubíque grátias ágere  : 
Dómine Sancte, Pater omnípotens, 
ætérne Deus : per Christum Dómi-
num nostrum.
Qui Ecclésiæ suæ beátum Francis-
cum, Pastórem juxta cor suum sus-
citávit, ut scriptis, sermónibus et 
exémplis, pietátem corroboráret  : 
et áspera convérteret in vias planas. 

Quique illum suo lenitátis spíritu, 
tam mirabíliter adimplévit : ut non 
solum induráta peccatórum corda, 
ad pœniténtiam flécteret, sed et 
rebélles tot hæreticórum mentes, ad 
fídei cathólicæ unitatem revocáret.
Et ídeo cum Angelis, et Archánge-
lis, cum Thronis et Dominatióni-
bus, cumque omni milítia cæléstis 
exércitus, hymnum glóriæ tuæ cá-
nimus, sine fine dicéntes :

Secrète

Préface



Deus, qui in beáto Francísco 
Confessóre atque Pontífice, exí-

mium christiánæ perfectiónis minís-
trum tribuísti, et per eum nova Ecclé-
siam tuam sacrárum vírginum prole 

augére dignátus es : concéde, quæsu-
mus  ; ut per sacraménta, quæ súmpsi-
mus, ejus caritátem et mansuetúdinem 
imitántes in terris, glóriam quoque 
consequámur in cælis. Per Dóminum.

Postcommunion


